
Annotatsiya. Ushbu maqolada maydalovchi po‘lat zoldirlarni prokatlashda foydalaniladigan vintli 

kalibrli valoklarning rebordalariga PP-NP-T(N), 35V9Х3СF markali kukunli sim qoplama qoplash orqali ish 

unumdorligini oshirish masalasi o‘rganilgan. Qo‘yilgan masalada aniqlangan yechimlar asosida, 35 XGSA 

materialidan tayyorlangan valoklarning ishchi qismi rebordalarining yeyilgan yuzasiga diametri 3,6mm 

bo‘lgan kukunli sim qoplama qoplash orqali ishlov berish imkoniyatlari yaratildi. Shuningdek, zoldir 

prokatlash jarayonida valoklar rebordalaridagi qoplama tarkibining fizik va kimyoviy xususiyatlari 

o‘zgarishini tahlil qilishning nazariy asoslari ishlab chiqildi. 

Kalit so‘zlar: zoldir prokatlash valogi, vintli kalibr, reborda, 35 XGSA, 35V9Х3СF, kukunli sim 

qoplama. 
 

Kirish. Kon-metallurgiya korxonalarida ruda 

va ma’danlarni maydalashda ishlatiladigan 

maydalovchi po‘lat zoldirlarni issiqlayin 

prokatlashda vintli kalibrli prokatlash valoklaridan 

foydalanish davomida valoklar rebordalarining 

yeyilishi ishlab chiqarishning ish unumdorligi 

pasayishiga olib keladi. Ma’lumki, ishlab chiqarish 

korxonalarida turli xildagi prokatlash stanlaridan 

foydalaniladi. Jumladan, tayyorlov stani, navli va 

maxsus prokatlash stanlari va boshqalar shular 

jumlasidandir [1].  

Hozirgi kunda tayyorlov stanida xomashyoni 

prokatlash jarayonida valokning yeyilgan 

kalibrlariga sim qoplama bilan ishlov berish 

texnologiyasi samarali tarzda yo‘lga qo‘yilgan (1-

rasm). 
 

        
1-rasm. Tayyorlov stani valoklariga sim qoplama bilan ishlov berish jarayoni 

 

Tayyorlov stanining valoklaridagi kalibrlar 

zoldir prokatlash valoklari vintli kalibrlaridan shakli 

va tuzilishi jihatidan tubdan farq qiladi. Maxsus 

prokatlash stanlari tarkibiga kiruvchi zoldir 

prokatlash stanlarining valoklari ariqchalarining 

markazlari siljigan o‘zgaruvchan qadamga ega 

vintli kalibrlarga ega [2]. Ushbu o‘zgaruvchan 

qadamga ega vintli kalibrlar orqali prokatlash 

jarayonida 1000 1100 C   haroratda qizdirilgan 

uzunligi 7500 mm va ko‘ndalang kesimining 

diametri 40 mm va bo‘lgan doiraviy silindrsimon 

xomashyoga issiqlayin prokatlash usuli bilan ishlov 

beriladi. (2-rasm).  

   
2-rasm. Vintli kalibrli prokatlash valoklari 

Ob’ektlar va tadqiqot usullari. Ushbu 

maqolada, maydalovchi po‘lat zoldirlarni issiqlayin 

prokatlash usuli orqali ishlab chiqarish uchun 

mo‘ljallangan stan valoklarining yeyilgan 

rebordalari ishchi qismi yuzasiga PP-NP-T(N), 

35V9Х3СF markali kukunli sim qoplama qoplash 

usuli haqida keltirilgan bo‘lib, bunda zoldir 

prokatlash valoklari ob’ekt sifatida olingan. 

Ko‘rilgan masalaning yechimlari vintli prokatlash 

usuli, nazariy va amaliy mexanika, mexanizmlar va 

mashinalar nazariyasi usullariga asoslangan holda 

o‘rganilgan va ularni tahlil qilish imkoniyatlari 

yaratilgan. 

Natijalar va ularning muhokamasi. 

Maydalovchi po‘lat zoldirlarni issiqlayin prokatlash 

jarayonida valoklarning rebordalari yeyiladi va 

yeyilgan vintli kalibr rebordalarining tuzilishi 

kukunli sim qoplama bilan ishlov berishda bir qator 

murakkabliklarni yuzaga keltiradi. Zoldir 

prokatlash valoklarining ishchi qismi o‘z vazifasiga 

ko‘ra, shakl hosil qiluvchi hamda shaklga ishlov 

beruvchi qismlardan tashkil topgan [3]. Zoldir 

prokatlash jarayonida yeyilgan valoklarga 

35V9Х3СF markali kukunli sim qoplama 

qoplashda vintli kalibr rebordalarining qalinliklarini 

va balandliklarini maxsus kalibrovka hisobi 

natijalariga muvofiqligini ta’minlash maqsadga 

muvofiq (3-rasm). 

 

 

 
 

3-rasm. Zoldir prokatlash valogi rebordalari balandliklari va qalinliklarining taqsimlanishi 

 

Prokatlash jarayonida zoldir prokatlash 

valoklarining ishchi qismi rebordalarining yuzasi 

issiq metall xomashyo bilan o‘zaro ta’sirda 

bo‘lishini inobatga olgan holda qattiqlik darajasi 

HRC 42,5-54,5 bo‘lgan kukunli qoplama qoplash 

maqsadga muvofiq. Bunda zoldir prokatlash 

valoklarini tayyorlashda yuqori sifatli, ligerlangan 

konstruksion po‘lat 35 XGSA materiali va ishchi 

yuza qoplamasi uchun PP-NP-T(N), 35V9Х3СF 

markali kukunli simdan foydalaniladi. Zoldir 

prokatlash valoklari ishchi yuzalariga kukunli 

qoplama qoplashda uning rebordalari balandliklari 

va qalinliklarining o‘zgarishi inobatga olinadi [4]. 

Quyida diametri 40 mm bo‘lgan zoldirlarni 

prokatlashda valoklar rebordalarining balandliklari 

va qalinliklarining o‘zgarish grafiklari keltirilgan 

(4-5-rasmlar). 

 

 
 

4-rasm. Diametri 40 mm bo‘lgan maydalovchi po‘lat zoldirlarni prokatlovchi 

olti kirimli vintli kalibrli valoklarning rebordalari balandliklarining o‘zgarishi 

5-rasm. Diametri 40 mm bo‘lgan maydalovchi po‘lat zoldirlarni prokatlovchi 

olti kirimli vintli kalibrli valoklarning rebordalari qalinliklarining o‘zgarishi 

 

Ma’lumki, material uchun ruxsat etilgan 

kuchlanishlarni hisoblashda materialning mexanik 

xossalari, kimyoviy tarkibi va boshqa parametrlar 

o‘rganiladi. Quyida zoldir prokatlash valoklari 

ishchi yuzalariga kukunli qoplama qoplash uchun 

uning kimyoviy tarkibi keltirilgan (1-jadval).  

1- jadval.  

Kukunli qoplamaning kimyoviy tarkibi 

 

Kukunli qoplama markasi Elementlarning massa ulushi, % hisobida 

35V9Х3СF Uglerod (С) 0,27-0,40 

Marganes (Мn) 0,60-1,10 

Kremniy (Si) 0,40-1,00 

Xrom (Cr) 2,20-3,50 

Вольфрам (W) 8,00-10,50 

Vanadiy (V) 0,20-0,40 

Сера (S) ≤ 0,045 

Фосфор (P) ≤ 0,045 

 

Materialning mexanik xossalarini o‘rganish 

uchun, xarakterlovchi kattaliklar sifatida 

vaqtinchalik qarshilik, oquvchanlik chegarasi, 

deformatsiya qarshiligi, elastiklik moduli, Puasson 

koeffisienti va boshqa parametrlar hisobga olinadi. 

Elastiklik modulining qiymati, hatto bir xil 

materiallar uchun ham doimiy bo‘lmasligi va 

ma’lum chegaralarda o‘zgarishi mumkin. 

Xulosa. Zoldir prokatlash valoklarining ischi 

qismi rebordalari yuzasiga PP-NP-T(N), 

35V9Х3СF markali kukunli sim qoplama qoplash 

jarayonini amaliyotga tatbiq qilishning nazariy 

tahlil yechimlari valoklarning 

yeylishbardoshliligini 1,2 barobarga va ish 

unumdorligini esa 1,1-1,2 barobarga oshirish 

imkoniyatini beradi. 

